
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
यजमथॉम [ আৰাচ ماهانه
হইতে চাবি দিল। খী সাহেব তখন তক্তপোষের নীচে, মুষিকদিগের দংশনযন্ত্রণা সহ্য করিতেছিলেন ।
তাহাকে গৃহ পিঞ্জরে আবদ্ধ করির, মাণিকলাল তাহার পোষাক পরিল। পরে তাহার হাতিয়ারে হাতিয়ারবন্দ হইয়া মুসলমান শিবিরে তাহার স্থান লইতে চলিল ।
ত্রয়োদশ পরিচ্ছেদ
প্রভাতে মোগল সৈন্ত সাজিল। রূপনগরের গড়ের সিংহ দ্বার হইতে, উষ্ণীষ কবচ শোভিত ; গুম্ফ-শ্মশ্র সমন্বিত, অস্ত্রসজ্জাভীষণ, অশ্বারোহীর দল সারি দিল। পাচ পাঁচ জন অশ্বারোহী এক এক সাবি, সাবির পিছু সারি, তার পর আবার সারি, সারি সারি সারি অশ্বারোহীর সারি চলিতেছে , ভ্রমর শ্রেণী সমাকুল ফুল্লকমল তুল্য তাতাদেব বদন মণ্ডল সকল শোভিতেছিল । তাহাদিগের অশ্বশ্রেণী গ্রীবাভঙ্গে সুন্দর, বলগা রোধে অধীর, মন্দগমনে ক্রীড়াশীল ; অশ্বশ্রেণী, তাহাদিগের শরীর ভবে হেলিতেছে, তুলিতেছে, এবং নাচিয়া নাচিয়া চলিতেছে ।
চঞ্চলকুমাৰী প্রভাতে উঠিযা স্নান করিয়া, রত্নালঙ্কারে ভূষিত হইলেন । নিৰ্ম্মল অলঙ্কার পরাইল । চঞ্চল বলিল, “ফুলের মালা পরাও সথি—আমি চিতারোহণে যাইতেছি।” প্রবলবেগে প্রবাহমান চক্ষের জল, চকুপ্রান্তে ফেরৎ পাঠাইয়া নিৰ্ম্মল বলিল, “রত্নালঙ্কার পরাই সখী তুমি উদয়পুরেশ্বরী হইতে যাইতেছ।” চঞ্চল বলিল, “পরাও ! পরাও । নিৰ্ম্মল । কুৎসিত হইয়া কেন মরিব ? রাজার মেয়ে আমি ; রাজার মেয়ের মত মুন্দর হইয়া মরিব । সৌন্দর্ঘ্যের মত কোন রাজ্য ? রাজত্ব কি বিনা সৌন্দর্য্যে শোভা পায় ? পর ” নিৰ্ম্মল অলঙ্কার পরাইল, সে কুলুমিত তরুবিনিন্দিত কান্তি দেখিয়া কাদিল । কিছু বলিল না । চঞ্চল তখন, নিৰ্ম্মলের গলা ধরিয়া কাদিল ।
চঞ্চল তার পর বলিল, “নিৰ্ম্মল! তার তোমায় দেখিব না ! কেন বিধাতা এমন বিড়ম্বনা করিলেন। দেখ ক্ষুদ্র কাটার গাছ যেখানে জন্মে সেইখানে থাকে ; আমি কেন রূপনগরে থাকিতে পাইলাম না ?”
নিৰ্ম্মল বলিল, “আমায় আবার দেখিবে। তুমি যেখানে থাক ; আমার সঙ্গে আবার দেখা হইবে । আমায় না দেখিলে তোমার মরা হইবে না ; তোমায় না দেখিলে আমার মরা হইবে না ।”
চঞ্চল । আমি দিল্লীর পথে মরিব ।

		 এই পাতা শেষ সম্পাদিত হয়েছে ০৮:২৮টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

